
Ra rɩk-y y zagsã n maan tɩ yaa yaad ye, ad sʋɩɩtãanã
zoetame n basd zak ning b sẽn karem Al-Baƙara a

pʋgẽ

Yii a Abɩɩ Hʋrayrat nengẽ, (Wẽnd yard be a yĩnga), tɩ Wẽnd Tẽn-tʋʋma, (Wẽnd pʋʋsg la A
tɩlgr be a yĩnga) yeelame: «Ra rɩk-y y zagsã n maan tɩ yaa yaad ye, ad sʋɩɩtãanã

zoetame n basd zak ning b sẽn karem Al-Baƙara a pʋgẽ»
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg la A tɩlgr be a yĩnga) gɩdgdame tɩ b ra wa bas Pʋʋsgã zagsẽ wã tɩ b
wa lebg wala yaad nins Pʋʋsg sẽn ka be wã. Rẽ poorẽ tɩ Nabiyaamã (Wẽnd pʋʋsg la A tɩlgr be
a yĩnga)kõ kibare, tɩ ad a sʋɩɩtãanã, a zoetame n yi zak ning b sẽn karem Naafã Sʋʋrã a pʋgẽ.

